Flest mál hafa margar hliðar. Með því að taka þátt í umræðum komumst við að fleiri sjónarmiðum.

Hér eru nokkrar reglur sem gott er að hafa í huga þegar við tökum þátt í umræðum.

Hlustaðu vel á aðra.

Þú skalt ávallt leyfa mönnum að ljúka máli sínu jafnvel þótt þú brennir í skinninu eftir að komast að.

Reyndu að taka þátt í umræðum jafnvel þótt þú sért feiminn því að þú lærir af því og aðrir græða á að heyra álit þitt.

Ef þú finnur að þú hefur rangt fyrir þér, taktu þá ekki of nærri þér að viðurkenna það.

Ekki er vænlegt til árangurs að reyna að sannfæra aðra með hávaða og ósæmilegu orðbragði eða með því að niðurlægja viðmælandann.

Þú skalt biðja um nánari útskýringar á því sem þú skilur ekki.

Það þarf kjark til að vera einlægur og segja skoðun sína.

